
1. Hyrje

1.1 Nisma pér dialog té strukturar me biznesin

Platforma e dialogut pér zhvillimin e aftésive éshté njé nismé e projektit Aftési pér Puné (S4J) pér té
mbéshtetur ofruesit e arsimit dhe formimit (profesional dhe universitar) né krijimin e tryezave
vendore té dialogut, té cilat bashkojné ofruesit me sektorin privat dhe me palé té tjera té interesuara.

Objektivat e platformés sé dialogut jané té shuméfishta dhe pérfshijné:

o Té rritet ndérgjegjésimi dhe shkémbimiiinformacionit né nivel garku midis ofruesve té arsimit
dhe formimit, dhe kompanive;

e Té lehtésohet koordinimi dhe partneriteti midis ofruesve dhe punédhénésve me qéllim
zvogélimin e hendekut midis arsimit dhe formimit, dhe botés sé punés;

e Té promovohet zhvillimi i aftésive té kérkuara nga tregu i punés pérmes njé procesi té
vlerésimit té nevojave me pjesémarrje dhe gjithépérfshirés;

e Té lehtésohet njé pérfshirje mé e madhe dhe né rritje e kompanive si né identifikimin e
aftésive ashtu edhe né ofrimin e aftésive té reja.

Tryezat vendore té dialogut pér zhvillimin e aftésive pérfagésojné epigendrén e platformave né nivel
rajonal. Tryezat organizohen ¢do vit né muajt tetor-néntor né formatin e njé workshopi. Né gendér té
kétyre workshop-eve jané ofruesit e njé qarku dhe kompanité mé té réndésishme qé operojné né até
territor. Né ¢do gark organizohen deri né 4 workshope né vit duke i grupuar kompanité sipas industrive
(ose grupe industrish) té ndryshme. Njé industri (nén-grup ose grup industrish) konsultohet ¢do 2 deri
3 vjet nga ofruesit né njé gark. Né takimet koordinuese mes ofruesve té arsimit dhe formimit né ¢do
gark pércaktohen industrité qé do té ftohen gjaté tryezave té dialogut.

Pjesémarrésit né workshop-e jané si mé poshté:

Aktoré kryesoré Ofruesit (publik dhe jo-publik: shkolla profesionale; fakultete/kolegje
universitare; gendra formimi profesional)

Punédhénésit (né vitet e para fokusi tek kompanité private dhe shoqgérité
aksionere);

Palé té interesuara  Agjencia Kombétare e AFP dhe Kualifikimeve (AKAFPK);
Agjencia Kombétare pér Punésim dhe Aftési (AKPA);
Drejtorité Rajonale dhe Zyrat Vendore té Punésimit;
Shoqatat e Industrive (kombétare, kur ka) - Dhomat e Tregtisé (vendore, kur ka);

Agjenci Rajonale pér Zhvillim (nése ka) - Drejtorité e Zhvillimit Ekonomik né
bashkité e targetuara;

Rezultatet e pritshme nga tryezat e dialogut pérfshijné:
e Vlerésimin e relevancés aktuale té ofertés rajonale/orientimit sipas kérkesave té tregut té
punés;
e Identifikimin e hendekut té aftésive né profile, né profesione dhe sasi (aftésité qé mungojné)
sipas industrive té caktuara;
o Vlerésimin e gatishmérisé sé kompanive né rajon pér t'u angazhuar né ofrimin e ofertés
mésimore.



Tryezat vendore té dialogut jané pilotuar né tetor-néntor 2019 né rajonet e Beratit, Vlorés, Lezhés dhe
Shkodrés. Né 2020 nisma ka pérfshiré edhe rajonin e Elbasanit. Né total jané zhvilluar 13 tryeza, né 5
rajone, me pjesémarrjen e 188 aktoréve té interesit. Pér shkak té situatés sé krijuar nga pandemia
COVID-19, 5 tryeza jané zhvilluar online pérmes platformés Zoom.

Ky raport mbulon gjetjet nga tryezat vendore té dialogut pér zhvillimin e aftésive té organizuara né
rajonin e Shkodrés. Raporti éshté i organizuar si mé poshté vijon: né fillim prezantohet sfondi i
pérgjithshém ekonomik dhe tregu i punés né rajon, ndjekur nga gjetjet pér ¢do industri té konsultuar
- me fokus tek nevojat pér aftési dhe adresimin aktual té nevojave. Né seksionin e fundit pérmblidhen
konkluzionet dhe propozimet pér hapat e métejshém.

1.2 Sfondii pérgjithshém ekonomik
Té dhéna té pérgjithshme mbi qarkun e Shkodrés

Indikatori E dhéna
Popullsia 200.007
Lindshméria 1.859
Mosha mediané (vite) 36,5
Shpenzimet mesatare mujore pér NjEF (Lek) 73.44
Shkalla e punésimit (%) 57.1
Shkalla a papunésisé (%) 9.4
Shkalla mesatare e pjesémarrjes sé forcés sé punés (%) 63
Nxénés té regjistruar né arsimin profesional 1.592
Numri i ndérmarrjeve aktive 10.999

1.2.1 Profili demografik dhe social

Né vitin 2020, popullsia e garkut té Shkodrés éshté 200.007 persona (102.233 femra dhe 97.774
meshkuj) (INSTAT, 2020) e cila pérbén edhe 7% té totalit té popullsisé né nivel kombétar. Gjaté dhjeté
vjecarit té fundit, garku i Shkodrés ka pésuar njé rénie popullsis€ me 12,7% (2020 krahasuar me 2010)
dhe njé trend i tillé shihet edhe né Grafikun 1.

Grafiku 1: Popullsia e garkut té Shkodrés

Burimi: INSTAT dhe pérllogaritje té autorit, 2020

Trendi rénés i popullsisé né garkun e Shkodrés, i atribuohet kryesisht migrimit té brendshém, ku pér
vitin 2018, humbja neto ishte 460 personash. Mé konkretisht numri total i té larguarve pér vitin 2018
ka kapur shifrén 1.559 persona ndérsa numri i té ardhurve ka kapur shifrén 1,099 duke shénuar késhtu



njé humbje neto prej 460 personash (INSTAT, 2018) dhe kjo shénon njé nivel té ulét té humbjes neto
krahasimisht me qarget e tjera. Nivelin mé té larté t& humbjes neto e ka qarku i Dibrés me 1.632
persona.

Pér vitin 2019, numri total i lindjeve né qarkun e Shkodrés ishte 1.859 foshnje qé pérbén 7% té totalit
té lindjeve né nivel kombétar. Krahasuar me njé vit mé paré&, numri i lindjeve ka shénuar njé rénie me
6% (INSTAT, 2020). Pér vitin 2019, numri total i vdekjeve ishte 1.789, qé pérbén edhe 8,2 % té totalit
té vdekjeve né nivel kombétar (INSTAT, 2020). Né lidhje me moshén mediane té popullsisg, ajo shénon
rreth 36,5 vite né Shkodér (qarku i Gjirokastrés dhe garku i Beratit, kané popullsiné mé té vjetér né
vend) (INSTAT, 2019).

Né vitin 2018-2019, numri total i nxénésve té regjistruar né arsimin e mesém ishte 116.646. Grafiku 2
tregon njé trend té pérgjithshém né nivel kombétar, té numrit té nxénésve né arsimin e mesém pér
periudhén 2006 - 2020, duke klasifikuar né ményré té vecanté arsimin profesional. Si¢ shihet edhe né
grafik, ka njé tendencé né ulje té numrit té pérgjithshém té nxénésve né arsimin e mesém, e cila i
atribuohet kryesisht edhe reduktimit té lindshmérisé.! Né lidhje me numrin e nxénésve té cilét
frekuentojné arsimin profesional, duhet shénuar gé né terma relative, tendenca éshté né rritje sic
reflektohet edhe né grafikun e méposhtém.

Grafiku 2: Numri gjithsej i nxénésve né arsimin e mesém né Shqipéri

Burimi: Té dhénat administrative nga Ministria e Arsimit, Sportit dhe Rinisé

Vitet e fundit, arsimi profesional éshté kthyer né prioritet i sistemit arsimor né Shqipéri dhe njé gjé e
tillé éshté reflektuar edhe né rritjen e numrit té nxénésve né shkollat e arsimit profesional, né nivel
kombétar. Pér qarkun e Shkodrés, né vitin 2019-2020 numri total i nxénésve té regjistruar né arsimin
profesional regjistrohet 1.592 nxénés, ose 8,8% té numrit total té té regjistruarve né arsimin
profesional. Numri i té diplomuarve né arsimin e mesém profesional pér vitin 2018 né garkun e
Shkodrés, ishte 354 nxénés, 11,5% mé pak krahasuar me njé vit mé paré.

1Kétu bén pérjashtim periudha 2008-2009 ku rénia e numrit té nxénésve né arsimin e mesém ka ardhur si pasojé
e kalimit té arsimit bazé nga sistemi 8-vjecar né sistemin 9-vjecar.



1.2.2  Profili ekonomik

Produkti i brendshém bruto pér Shqipériné né vitin 2018 ishte 12.8 miliardé Euro (INSTAT, 2018).
Qarku i Shkodrés pér vitin 2018 kontribuoi me 5,1 %, dhe njé kontribut i tillé ka pésuar njé rénie té
lehté krahasuar me njé vit mé paré (ishte 5,2%). Gjaté 10 vjecgarit té fundit, kontributi i qarkut té
Shkodrés né PBB kombétare, ka pésuar njé rénie té lehté, si¢ duket edhe né grafikun e méposhtém.

Grafiku 3: Kontributi né % né PBB kombétare, i garkut té Shkodrés

Burimi: Té dhéna nga INSTAT (Llogarité Rajonale né Shqipéri) dhe llogaritje té autorit

Njé pérllogaritje e ndryshimit té rritjes reale té& PBB pér garkun e Shkodrés, tregon se né vitin 2018 ka
patur njé rritje né krahasim me njé vit mé paré me, sic tregohet edhe né grafikun e méposhtém.

Grafiku 4: Rritja Reale e Produktit t& Brendshém Bruto né % pér qarkun e Shkodrés

Burimi: Llogarité Rajonale né Shqipéri, NSTAT, 2020

Pér vitin 2018, shpenzimet mesatare mujore pér konsum pér njé njési ekonomike familjare né garkun
e Shkodrés, jané 73.441 Lek.? Gjaté pesé vjecarit té fundit, shpenzimet mesatare mujore jané ulur
lehtésisht me 4 % (2018 krahasuar me 2014). Megjithaté, pavarésisht normés sé rritjes, né terma
absoluté shpenzimet mesatare pér konsum né qarkun e Shkodrés listohen tek nivelet mé té larta né

2 Njé njési ekonomike familjare (NJEF) i referohet njé grupi personash ose njé personi me lidhje gjaku ose jo té
cilét banojné sé bashku né njé banesé dhe qé ndajné njé ekonomi pjesérisht ose plotésisht té pérbashkét.



nivel kombétar. Qarku i Shkodrés renditet né vendin e katért pér nga madhésia e shpenzimeve
mesatare mujore pér konsum (nivelin mé té larté e ka Tirana dhe nivelin mé té ulét e ka Dibra).

Grafiku 5: Shpenzimet mesatare mujore pér konsum

Burimi: Anketa e Buxhetit té Familjes, 2014-2018

Nése do té analizonim pérbérjen e strukturés sé shpenzimeve mesatare mujore pér konsum pér
garkun e Shkodrés, grupi “Ushgim dhe pije jo-alkolike” zéné peshén kryesore né buxhetin familjar me
45,7% pér vitin 2019 dhe kjo ka shénuar njé rénie krahasuar me njé vit mé paré. Né terma ndryshimi,
normén mé té madhe té rritjes né dy vitet e fundit (2018-2019) e ka zéri i shpenzimeve pér Arsimin ku
pesha né strukturén e pérgjithshme pothuajse éshté dyfishuar, ndérsa normén mé té larté té
reduktimit, e ka zéri i Mobilim, pajisje shtépiake dhe mirémbajtje té zakonshme té banesés.

Tabela 1: Struktura e shpenzimeve mesatare mujore pér konsum té NjJEF né garkun e Shkodrés né %
2014 2015 201 2017 2018 2019

6
Ushgim dhe pije jo-alkolike 46,1 50,7 45, 44,4 49,6 45,7
7

Pije alkolike,duhan 3,3 3 3,2 2,9 2,6 2,9

Veshje dhe Képucé 3,7 3 3,6 3,1 2,8 3,9

Shpenzime pér banesén, ujé, energji elektrike, gera té 10,6 11,1 9,7 11,6 8,9 9,1
paguar

Mobilim, pajisje shtépiake dhe mirémbajtje té 51 39 456 4,3 6,8 6,1
zakonshme té banesés

Shéndet 5,7 4,8 3,6 3,5 4,7 4,3

Transport 6,9 7,3 8,6 8,3 6 5,9

Komunikim 2,9 2,6 29 3,5 3,5 3,8

Argétim dhe kulturé 3,3 2,6 2,3 2,1 2 2,8

Arsim 2,4 09 34 1,1 1,5 2,8

Restorante dhe hotele 4,1 4,2 6,1 9,5 4,9 5,4

Té tjera mallra dhe shérbime 6 5,9 6,2 5,9 6,9 7,3

Gjithsej 100 100 100 100 100 100

Burimi: Anketa e Buxhetit té Familjes, 2014-2018



1.3 Tregu i punés

Referuar té dhénave pér katér vitet e fundit té Anketés sé Forcave té Punés, shkalla e punésimit pér
garkun e Shkodrés né 2019 ishte 57,1% dhe ky gark renditet i shtati pér nga shkalla e punésimit, né
nivel kombétar. Né kéndvéshtrimin gjinor, si¢ duket edhe né Grafikun 6, meshkujt jané mé aktivé né
tregun e punés. Pér vitin 2019, né garkun e Shkodrés shkalla e punésimit pér meshkujt ishte 63,3%
dhe shkalla e punésimit pér femrat ishte 51,2%, duke shénuar késhtu njé hendek gjinor prej 12 piké
%. Nuk ka ndyshim té kétij hendeku gjinor, krahasuar me njé vit mé paré.

Grafiku 6: Shkalla e punésimit pér garkun e Shkodrés

Burimi: Anketa e Forcave té Punés, INSTAT
Njé analizé e shkallés sé punésimit sipas sektoréve té ekonomisé, tregon se né garkun e Shkodrés, 45%
jané té punésuar né sektorin e bujgésisé, 38% né sektorin e shérbimeve dhe 17% né sektorin e

industrisé.3

Grafiku 7: Struktura e punésimit né garkun e Shkodrés, sipas sektoréve té ekonomisé pér vitin 2019

Burimi: Anketa e Forcés sé Punés, INSTAT, 2020

Pér vitin 2019, shkalla e papunésisé né nivel kombétar regjistrohej 11.5 %, duke shénuar késhtu njé
pérmirésim me 5.6 piké pérgindje, krahasuar me vitin 2015 (né 2015 shkalla e papunésisé ishte 17.1%).
Pér garkun e Shkodrés, shkalla a papunésisé regjistrohet 9,4 % e forcés totale té punés, duke shénuar
késhtu njé pérmirésim me 3,4 piké pérgindje, krahasuar me vitin 2016 (shih Grafikun 8). Pér vitin 2019,
shkalla mé e larté e papunésisé, shénohet né qarkun e e Lezhés (17,7%) ndérsa shkalla mé e ulét e
papunésisé regjistrohet né qarkun e Elbasanit (5.4%).

3 Anketa e Forcés sé Punés, 2020. Marré kétu http://www.instat.gov.al/media/6942/njoftim-per-media-Ifs-
vjetore-2019 shqip.pdf.



http://www.instat.gov.al/media/6942/njoftim-per-media-lfs-vjetore-2019_shqip.pdf
http://www.instat.gov.al/media/6942/njoftim-per-media-lfs-vjetore-2019_shqip.pdf

Grafiku 8: Shkalla e papunésisé pér gqarkun e Shkodrés

Burimi: Anketa e Forcave té Punés, INSTAT, 2019

Pér vitin 2019, shkalla mesatare e pjesémarrjes né forcat e punés pér vendin éshté 60.4%, e rritur me
4,7 piké pérgindje krahasuar me vitin 2015. Né qgarkun e Shkodrés, shkalla e pjesémarrjes né forcat e
punés éshté 63%, 0,8 piké pérgindje mé pak krahasuar me njé vit me paré (shih Grafikun 9). Qarku i
Shkodrés renditet i teti pér madhésiné e shkallés sé pjesémarrjes sé forcés sé punés. Vendin e paré
me nivelin mé té larté e mban garku i Beratit.

Grafiku 9: Shkalla e pjesémarrijes sé forcés sé punés né garkun e Shkodrés

Burimi: Anketa e Forcave té Punés, INSTAT, 2019

Sipas té dhénave administrative té€ Agjencisé Kombétare té Punésimit dhe Aftésive, né fund té vitit
2018 numri total i punékérkuesve té papuné né nivel kombétar, ishte 64.781. Krahasuar me njé vit mé
paré, ky numér éshté reduktuar me 22%. Vetém pér garkun e Shkodrés, numri i punékérkuesve té
papuné pér vitin 2018, éshté 5.329 ose 8,2% ndaj totalit né nivel kombétar. Njé peshé e tillé ka pésuar
njé rénie té lehté me 0.2 piké pérgindje, krahasuar me vitin 2016 (ishte 8,4%).*

Njé disagregim i punékérkuesve té papuné pér garkun e Shkodrés, né terma té arsimimit té tyré,
grafiku i méposhtém krijon njé pamje té garté, pér tre vitet e fundit. Pér vitin 2018, peshén mé té
madhe té punékérkuesve té papuné e zéné ata me arsim deri né 8-9 vjecar dhe kjo ka pésuar njé rénie
krahasuar me njé vit mé paré. Ndryshe, punékérkues té papuné me arsim profesional, ka pésuar njé
rénie té lehté me njé vit mé paré, por té pakoniderueshme. Né rritje té lehté shénon kategoria e
punékérkuesve té papuné, me arsim té larté.

Grafiku 10: Punékérkues té papuné sipas nivelit té arsimit, pér qarkun e Shkodrés

4Té dhéna té aksesuara nga SHKP dhe llogaritje té autorit.

Burimi: Té dhéna té marra nga Buletini Vjetor i Shérbimit Kombétar i Punésimit 2016, 2017, 2018 dhe
pérpunim i autorit

1.3.1 Keérkesa pér puné

Pér vitin 2019, numri total i ndérmarrjeve aktive né nivel kombétar regjistrohet 162.342. Nga kéto,
vetém 6,8% e tyre (ose 10.999) jané té pérgéndruara né garkun e Shkodrés. Pjesa mé e madhe e
bizneseve jané té pérgéndruara né qarkun e Tiranés (33%) dhe né garkun e Fierit (14%) ndérsa numri
mé i vogél éshté pérgéndruar né qarkun e Kukésit (1%) dhe té Dibrés (2%). Gjaté tre-vjecarit té fundit
(2017-2019), numri i ndérmarrjeve aktive né garkun e Shkodrés ka ardhur duke réné, si¢ tregohet
grafikisht edhe mé poshté.

Grafiku 11: Numri i ndérmarrjeve aktive ndér vité, né garkun e Shkodrés

Burimi: Regjistri Statistikor i Ndérmarrjeve, INSTAT

Tabela 2 tregon pér shpérndarjen e ndérmarrjeve aktive sipas sektoréve té ekonomsié€, né garkun e
Shkodrés, pér gjashté vitet e fundit. Duke ju referuar peshés relative ndaj totalit té ndérmarrjeve
aktive, shohim se ka njé rritje té ndjeshme té numrit té& ndérmarrjeve né sektorin e bujgésisé, pyjeve
dhe peshkimit. Kjo ka ardhur si rezultat i regjistrimit té té gjithé fermeréve, nisur qysh prej vitit 2015.°

5 Né numrin e ndérmarrjeve aktive, pérfshihen edhe fermerét. Né nivel kombétar rreth 25% e ndérmarrjeve
aktive jané me statusin fermer. Regjistri statistikor té ndérmarrjeve prej vitit 2015 pérmban edhe fermeré té
pajisur me numér identifikimi té personit té tatueshém, NIPT. Kjo ka ardhur si rezultat i regjistrimit té fermeréve
prané Drejtorive Rajonale Tatimore, né zbatim té udhézimit té Ministrit té Financave Nr. 19 daté 3.11.2014 “Pér
Zbatimin e Regjimit té vecanté té Skemés sé kompensimit té prodhuesve bujgésoré pér Qéllime té Tatimit mbi
Vlerén e Shtuar”.

Né garkun e Shkodrés, pér vitin 2018, 36% e ndérmarrjeve aktive kané statusin e fermerit. Mbas
“pastrimit” té késaj rritjeje artificiale (né numeér regjistrimi), shohim gé nuk kemi ndryshime té

réndésishme té ndryshimit té peshave pérgjaté 2017-2018.

Tabela 2: Ndérmarrjet aktive sipas aktivitetit ekonomik, né qarkun e Shkodrés né %

Sektori 2014 2015 2016 2017 2018 2019

Bujgésia, Pyjet e Peshkimi 2,6% | 23,5% 29,6% | 33,5% | 36,7% | 39,9%
Industria 9,2% 6,5% 5,7% 5,5% 5,2% 4,9%
Ndértimi 2,9% 2,1% 1,7% 1,6% 1,7% 1,8%
Tregtia 43,1% | 33,0% 295% | 27,6% | 264% | 25,8%
Transporti e Magazinimi 6,2% 3,7% 3,3% 2,7% 2,6% 2,4%
Akomodimi dhe shérbimi ushgimor 15,8% 16,3% 15,9% 14,7% 13,6% 11,5%
Informacioni e Komunikacioni 1,5% 1,0% 1,0% 1,3% 1,1% 1,1%
Shérbime té tjera 18,6% 14,0% 13,2% 13,0% 12,8% | 12,7%
Totali 100,0% | 100,0% | 100,0% | 100,0% | 100,0% | 100,0%

Burimi: Pérpunim i autorit bazuar né té dhénat e Regjistrit Statistikor té Ndérmarrjeve, INSTAT

Sipas té dhénave té Agjencisé Kombétare té Punésimit dhe Aftésive, pér vitin 2018 né garkun e
Shkodrés, jané siguruar 4.872 vende té lira pune, 65% mé shumé se njé vit mé paré (né 2017 u siguruan
2.960). Nga 4.872 vende té lira, rezulton se 3.278 jané vende té reja pune ndérsa 1.594 jané

zévendésime.

Numri mé i madh i vendeve té lira té shpallura, pér vitin 2019 pér garkun e Shkodrés, éshté né sektorin

e industrisé pérpunuese (66%) dhe akomodimi dhe shérbimi ushgimor (12%).°

6 Burimi: Sipas kérkesés drejtuar Sektorit té Informacionit té Tregut té Punés, Drejtoria e Planifikimit dhe
Performancés, Agjensia Kombétare e Punésimit dhe Aftésive

2. Nevojat pér aftési né rajon né bazé industrie

2.1 Industria - modelim/dizajn

2.1.1 Tablo e pérgjithshme mbi industriné

Industria modé/dizajn u propozua né takimet paraprake me ofruesit nga shkolla “Hamdi Bushati”.
Dega tekstil-konfeksione éshté njéra nga degét e ofruara nga kjo shkollé, por né ndryshim nga dy degét
e tjera, Hoteleri — Turizém dhe Ekonomik, dega e konfeksioneve (tekstileve) éshté shumé mé pak e
kérkuar, ka mé sé shumti nxénés qé nuk arrijné té regjistrohen né dy degét e tjera dhe numéron 70
veté né té katér vitet gjithsej. Faktikisht dega e konfeksioneve éshté e lidhur ngushté me traditén dhe
historikun e shkollés. Prandaj mbyllja e saj do té thoshte edhe humbje e njé tradite té hershme. Pér
drejtoreshén e shkollés Hamdi Bushati, znj. Jasmina Lumani:

“Dega mbahet hapur jo aq nga déshira e nxénésve se sa nga kémbéngulja joné. Praktikat né
biznese nuk kané funksionuar aq miré, nxénésit nuk vijné nga pasioni dhe nuk punésohen kur
pérmbyllin studimet. Nga gjurmimi rezulton qé nxénésit e konfeksioneve jané té punésuarit mé
pak né fushén e tyre. Té punésuarit e késaj fushe paguhen shumé mé pak se ata té turizmit,
nxénésit flasin me njéri- tjetrin, krahasojné... Té gjitha ndikojné né shkallén e ulét té
regjistrimeve”.

Industria e tekstilit né Shkodér ka njé tradité té hershme té reflektuar né gytet si edhe né zonat
suburbane industriale té trashéguara gé nga sistemi i kaluar (i modelit té planifikuar), ku jané té
zhvilluara kryesisht degét e industrisé tekstile, konfeksioneve dhe képucéve.

Né bashképunimet tregtare té rajonit té Shkodrés me vendet e tjera, njé vend té vecanté zéné
prodhimet e tipit fason té képucéve, konfeksioneve (material i porositur), tregtimi i té cilave pér
rajonin toné pérbén zérat kryesorég, kryesisht me Italiné. Disa prodhime té kétyre fasoneve tregtohen
edhe né tregun e rajonit té Shkodrés dhe mé gjeré né Shqipéri.

Né tryezén vendore kushtuar dizajnimit dhe modés ishin té pranishme 8 biznese té ndara pérkatésisht
né 4 biznese persona juridiké (sh.p.k) dhe 4 persona fiziké. Ndérmarrjet sh.p.k rezultojné me mbi 50
té punésuar, ku mund té vecohen Melgushi sh.p.k me rreth 500 té tillé dhe Madish sh.p.k me mbi 200
punonjés. Ndérsa bizneset e vogla gé operojné si persona fiziké kané numér té kufizuar punétorésh,
1-10 punétoré, megjithése né sezon kérkesash, kryesisht gjaté verés si dhe né periudhat e festave,
nevoja pér punétoré éshté mé e larté. Pavarésisht se sipas deklarimeve té tyre, kané potencial pér
pranimin e njé numri té konsiderushém praktikantésh, gjithsej 76, vetém njéri prej tyre kishte
aktualisht praktikanté nga shkolla “Hamdi Bushati” dhe shkolla e mesme né Vau Dejés. Disa prej té
pranishméve kishin patur eksperienca té méparshme me praktikanté.

Tabela 1: Bizneset pjesémarrése né tryezén vendore Dizajnim mode

Emri i Biznesit Pérfaqésuesit Lloji i biznesit Numri i
praktikantéve
gé mund té
pranohen

Meliha Zyberi Meliha Zyberi Person fizik 30

Fasoneri Madish Aleksander Leqejza shpk 8

Fasoneri Melgushi = Ferdinand Melgushi shpk 12

Fasoneri Marsey Silvana Zdrukthi/Marsela Todri shpk 10

Holta Ramadani Holta Ramadani Person fizik 2

Kristina Mjeda Kristina Mjeda Person fizik 2
AN&GES Mirela Gerdoci shpk 10
Zyliha Sala Zyliha Sala person fizik 2

2.1.2 Potenciali zhvillimit té sektorit né planin afat-shkurtér dhe afat-mesém
Sipas bizneseve té pranishme kérkesat pér punétoré té késaj fushe do té vazhdojné sepse ajo lidh
pasionin me profesionin. U pérmendén disa raste té shprehjes sé interesit pér studime né kété fushé
nga brezi i ri, kryesisht vajzat. Kompanité pjesmarrése i shohim té ndara né dy dimensione - fakt gé
nxiti edhe diskutimet né tryezé mbi nevojat e ndryshme pér aftési qé kané secila prej tyre.

Grupi i paré i pérket bizneseve té géndrueshme té hapura prej disa vitesh, me numeér té larté
punonjésish dhe me shkallé té larté prodhimi, mé sé shumti i adresuar pér jashté. Duke gené pjesé e
njé zinxhiri fason tregu éshté i siguruar dhe prodhimi diktohet dhe merr formé sipas kérkesave gé vijné
nga jashté. Kjo kategori ka mé tepér nevojé pér punonjés té thjeshté ndérkohé gé specialistét vijné
nga shteti fginj me té cilin jané partneré (Italia).

Grupi i dyté i pjesémarrésve i pérket bizneseve té vogla, familjare, té lidhura ngushté me traditén —
rrobaqgepsing, stilimin, artizanatin — té cilat luftojné shumé mé tepér pér té géndruar né treg sepse
mé sé shumti prodhojné pér tregun e qgytetit dhe rrethinave té tij. Edhe kjo kategori ka nevojé
gjithashtu pér punonjés té nivelit té ulét — gepje, punime té vogla dore té cilat marrin shumé kohé pér
veté specialistét qé kané edhe biznesin.

Duke patur parasysh situatén e krizés pér shkak té pandemisé dhe té rénies sé dukshme té kérkesés,
bizneset nuk shprehen pér rritje té numrit té punétoréve né terma afatshkurtér, megjithése
parashikojné gé me mbylljen e pandemisé do té kené nevojé pér krah pune. Znj. Meliha Zyberi sapo
kishte fituar njé projekt pér rritjen e krimbit té méndafshit, si tradité e hershme né zoné e Vaut té
Dejés dhe parashikonte gjithashtu rritje té kérkesés pér punétoré, kryesisht nga zonat pérreth.

2.1.3 Nevojat pér aftési

Profesionet/profilet

Kompanité e médha i mbulojné nevojat pér specialisté népérmjet bashképunimit me kompaniné
partnere, pjesé e zinxhirit té sé cilés jané, si dhe me inxhinierét e dikurshém té industrisé tekstile. Kéta
té fundit jané njé kategori shumé e vlerésuar, me shkallé té larté pérgatitjeje, gé éshté formuar gjaté
periudhés sé socializmit dhe gé fatkegésisht nuk po zévendésohet me brezat e rinj. KEto kompani jané
té ndérgjegjshme gé duhet té investojné edhe veté né formimin e métejshém té punonjésve té rinj,
por ata duhet té kené baza té mira formimi né ményré gé edhe kostoja e trajnimit té métejshém té
mos jeté e larté.

Bizneset e vogla té stilimit jané vazhdimisht né kérkim té punétoréve pér punét e tjeshta dhe té vogla,
mé tepér né trajtén e ndihmésve por qé mund té pérfitojné pér “vjedhjen e zanatit” dhe shképutjen
mé pas si njé biznes mé vete. Gjetja e njé kategorie té tillé éshté e véshtiré sepse nuk éshté puné e
preferuar pér té rinjté, gé kérkojné té punésohen shpejt dhe me menjéheré me pagesa té larta.

Megénése tregu i bizneseve modé-dizajn éshté i kufizuar dhe plotésojné kérkesat né qytet dhe
rrethina, bizneset e vogla kané nevojé gjithashtu pér ndihmé né marketing dixhital. Stilistet e reja qé

sapo kané hyré né treg shprehen gjithashtu se kané patur té véshtiré hapjen e biznesit sepse nuk kané
marré njohuri né fushén e hartimit dhe mé pas zbatimit té planeve té biznesit. Gjithashtu, edhe pse
jané né dijeni pér thirrje té ndryshme né ndihmé té start-upeve, nuk e konsiderojné veten té afta té
aplikojné pér thithjen e projekteve té tilla.

Adresimi aktual i nevojave pér aftési

Bizneset sh.p.k, duke gené industri fason, punojné pér tregun e jashtém. Prandaj dizajni i vjen i
gatshém nga jashté, prodhohet né Shqipéri, dhe mé pas tregtohet gjithashtu jashté kufijve té
Shqipérisé. Prandaj kéto biznese jané mé tepér té fokusuar tek nevojat gé kané pér punétoré té
thjeshté, té cilét té punojné vetém pér realizimin e modelit.

Madish sh.p.k “Kemi nevojé té konsolidohemi né gjérat e thjeshta, bazike té prodhimit”.

2.1.4 Implikimet pér ofruesit dhe hapat e métejshém
Té gjitha bizneset e pranishme treguan gatishméri pér bashképunim me ofertuesit pér realizimin e
praktikave. Disa prej tyre, bazuar né eksperienca té méparshme pozitive me shkollén Hamdi Bushati,
kérkuan gé kjo tradité té vazhdojé:

Madish sh.p. k “Ne kemi kontribuar pér formimin e disa praktikantéve té shkollés, do té donim
té dinim mé tepér pér ecuriné e tyre, se ku punojné aktualisht.”

Aftési té tjera pérsa i pérket industrisé modelim/dizajn

Krijimiirrjeteve
dhemarrjae

B informacionitne [
kohereale T

Programe
Marketing dixhital mesimore per
design

Marredhenie me
publikun

N y

Hartimdhe Shkrim per
zbatim plane jekt P
biznesi — — [ e

o Aftési pér proceset e punés pér té ashtuquaturén alta moda — punime té imta, delikate,

Pasurimi
kurrikulave

./'-
;
/ \
\
\

Aftési teknike té kérkuara

punime dore — géndisje, punime me grep et;j.
e Njohuri pér dizajnimin e modeleve ku té ndérthuret tradita me modernen, pér kété duhet gé
studentét té kené njohuri té mira té ményrave tradicionale té rrobagepésisé
e Ndarja e aftésive sipas nevojave pér formim pér:
o Rrobaqgepési (prerje, gepje, mercollogji) si dhe nevojave pér formim né fushén e
stilimit dhe té modelimit.
o Pasurimi i kurrikulave me njohuri mbi tekstilet primitive, i referuar si koncept nga
artizanét.

Aftési té tjera

e Pasurim i kurrikulave me njohuri né fushén e programimit né funksion té aplikacioneve, gé
mund té pérdoren pér automatizimin e prodhimit (kérkuar mé shumé nga bizneset e médha);

e Programe mésimore pér dizenjim — (referuar studimeve universitare);

e Marketing dixhital — pérdorimi i rrjeteve sociale;

e Shkrim projektesh pér thirrje gé lidhen me bizneset e vogla — start up etj.

e Hartim dhe implemetim té planeve té biznesit;

e Marrédhénie me publikun, krijimi | rrjeteve dhe marrja e informacionit qé lidhet me biznesin
e tyre né kohé reale.

2.2 Industria - pérpunim druri

2.2.1 Tablo e pérgjithshme mbi industriné

Industria e pérpunimit té drurit u propozua nga drejtoresha e shkollés pyjore “Kolé Margjini”, Znj. Elsa
Bushati. Kjo shkollé me tradité dikur jo vetém pér qytetin e Shkodrés, por pér gjithé rajonin e veriut,
sot ka njé numeér té kufizuar nxénésish dhe mungesé té theksuar laboratoresh té pérshtatshme pér
mésimin e kétoj profesioni. Gjithashtu pjesa mé e madhe e nxénésve vijné pa déshiré dhe pa u njohur
paraprakisht me formimin dhe drejtimin qé do té marré nga arsimimi né kété fushé. Industria e
pérpunimit té drurit u rekomandua edhe nga pérfagésuesit e Qendrés “Arka” si degé ekonomike e
hershme né rajon, me shumé potencial por edhe me shumé sfida pér mbajtjen gjallé té tradités sé
pérpunimit té drurit.

Edhe né kété tryezé kompanité e ftuara ishin pérfagésuese té dy kategorive kryesore té bizneseve té
fushés, 5 pjesémarrés ishin biznese sh.p.k si dhe 5 persona fizik. Pjesa mé e madhe u njohén né kété
takim me mundésiné e marrjes sé praktikantéve dhe pérfitimet e shuméanshme té bashképunimit me
ofruesit. Ndérsa dy prej bizneseve ishin interesuar mé paré pér marrjen e praktikantéve nga shkolla
pyjore, por pa rezultat.

Sa i takon numrit té punétoréve, bizneset ishin té disa kategorive. Shumica me kapacitet té ulét
punétorésh, 5 prej tyre 1-4 punétoré; 1 biznes me 5-9, 2 me 10-49 dhe 2 me mbi 50 punétoré.

Tabela 2: Bizneset pjesémarrése né tryezén vendore pérpunim druri

Emri i Biznesit Personi Kontaktit Lloji i biznesit Nr. maxi
praktikantéve
gé mund té
pranohen

Punime druri PerparimMugejani/Fatjola Mugejani person fizik 3

Zija Karini Zija Karini artizan 12

Muhamet Trepci Muhamet Trepgi person fizik /artizan 0

Saimir Jubani Saimir Jubani person fizik

Dafinor shpk Pjeter Kakia shpk 0

Valet Shpk Mikel Cukaj shpk 0

Gruppo Global David Pjetrani shpk 0

Ital - Alba Enzo shpk 0

Kole Patini Kolec Patani person fizik 0

Ama Gushta Rifat Gushta shpk 0

Kéto tipologji shfaqin edhe karakteristika té ndryshme né adresimin e aftésive:

Kompanité sh.p.k me numér relativisht té larté punétorésh (mbi 50 punétoré). Disa prej tyre
eksportojné 100% produktet e tyre dhe operojné né partneritet me kompani té huaja (kryesisht
italiane) té cilat i sigurojné tregun dhe specialistét e larté té pérpunimit té drurit. Punétorét i gjejné
veté, népérmjet njohjeve personale, té pakualifikuar dhe i mésojné qé né hapat e paré té profesionit.
Prandaj theksojné faktin se preferojné mosha té reja, deri né 25 vjeg, pikérisht gé té mésojné dhe t'i
mbajné té punésuar né fabriké. Né kéto kategori biznesi respektohet kodi i punés, punétorét jané té
siguruar dhe respektohen ditét e pushimit.

Punishtet e vogla/personat fizik me pak punétoré — 3-4 vetg, por gé né periudha kérkesash té larta
mund té arrijné né 15 veté. Pérfagésuesit e tyre ose ishin pér prodhimin e mobiljeve né plotésimin e
kérkesave né rajon, ose pér puné artizanale pér plotésimin e kérkesave té turistéve dhe té té huajve
gé vlerésojné punimet tradicionale té drurit. Dy prej té pranishméve ishin migranté té kthyer nga ltalia
si pasojé e krizés ekonomike té 2008, me eksperiencé té gjaté migrimi (13 dhe 17 vite) por dhe me
eksperiencé té pérpunimit té drurit té fituar né Itali. Duke krahasuar dy realitetet e ndryshme, né Itali
dhe né Shqipéri, theksohet mungesa e politikave mbéshtetése pér bizneset e vogla né pérgjithési, dhe
sidomos pér hapjen e tyre nga té rinjté.

K. P (fshati Trush, 3 punétoré) — “..i pérkas njé familjeje marangozésh me tradité. Nuk mjafton
vetém shkolla, por duhet edhe vullneti. Kam patur njé ndérmarrje té ngjashme né Itali. Meqgénése e
ngrita pa mbushur 25 vjec, kisha té drejtén té mos paguaja taksa pér 3 vite dhe té drejtén e njé fondi
mbéshtetés (fondo perduto). Kétu nuk ka mbéshtetje, nuk ka sindikata. Nga shteti dua vetém té mé
léré rehat, paguaj taksat dhe detyrimet, vec té mé léré né tereziné time....”

Njdekésit e tradités pérfagésoheshin nga mjeshtra me emér pér gytetin té cilét kané punishtet e tyre
pér produkte gé vlerésohen sidomos nga ata gé njohin punén e hollé té dorés, artizanale dhe metodat
tradicionale té pérpunimit té drurit. Ata punojné kryesisht pér dyganet e suvenireve dhe pér té
plotésuar kérkesat nga shtetas té huaj, sidomos ltalia.

2.2.2  Potenciali zhvillimit té sektorit né planin afat-shkurtér dhe afat-mesém
Té gjitha kompanité e pranishme jané prej disa vitesh né treg (6-30 vite) gjé qé tregon pér
géndrueshmeériné e tyre dhe pér kérkesat e vazhdueshme. Té fokusuara jo vetém né tregun shqiptar,
por edhe até té huaj, konsiderohet si industri qé ka mjaft potencial dhe gé kombinuar me traditén
mund té konsiderohet si njé industri gé vazhdimisht do té jeté né kérkim té punétoréve dhe té
specialistéve. Numrin mé té larté té punétoréve e gjenné né zonat pérreth Shkodrés, sepse pér té
rinjté e qytetit éshté njé profesion gjithnjé e mé pak i preferuar.

K.P “Ne i marrim punétorét njéri — tjetrit ngaqé nuk gjejmé.”

Akoma mé e rrezikuar shihet tradita e pérpunimit té drurit né konceptin e artizanatit. Ka pak mjeshtra
té tillé té mbetur né Shkodér té cilét duhet té konsiderohen si pasuri pér transferimin e njohurive. Zija
Karini, me eksperiencé té gjaté familjare té lidhur me zanatin e pérpunimit té drurit (familja e tij gé né
1930 ka patur punishte me té punésuar edhe nga ltalia) pérmend teknika qé po humbin pér shkak té
mungesés sé interesit sikurse: prodhimi i kutive té stolive, aplikimet, filigrami etj. Ai bashképunon me
ofrues nga Tirana gé e ftojné pér trainime té nxénésve dhe gé mé sé shumti jané vajza.

Pér ekspertin e pérpunimit té drurit té ullirit Gjovalin Cuni véshtirésia éshté né gjetjen e |éndés sé
paré. Ai ka té punésuar tre punétoré, ndérsa “shfrytézon” edhe eksperiencén e punétoréve té vjetér
gé kané njé torno né shtépi dhe gé i realizojné njé pjesé té procesit.

2.2.3 Nevojat pér aftési
Profesionet/profilet
P. M — “Punonjésit nuk i marr specialisté, por fillestaré, sepse nuk gjej profesionisté. Kam kontaktuar
edhe me shkollén pyjore, fillimisht ishin disa nxénés qé u dukén entuziasté, mé pas u térhogén.”

Mbulimin e nevojave pér krah pune pronarét preferojné ta realizojné veté, duke punésuar té rinj
fillestaré, qé nuk kané marré formim té fushés, késhtu qé i mésojné veté gé né hapat e paré. Deri tani
kané mbajtur edhe punétorét e moshuar, pavarésisht se kané dalé né pension, né ményré gé t'i
transferojné njohurité té rinjve. Kostoja e késaj ményre éshté e larté né kohé dhe né financa: né kohé
sepse sapo marrin njohurité e para té domosdoshme, té rinjté preferojné té ikin, mé sé shumti pér
jashté. Né financa sepse praktikisht kéta té rinj mésojné me materialet dhe makinerité e veté biznesit,
duke shkaktuar shpeshheré edhe démtimin e tyre. Prandaj pér bizneset konsiderohet shumé e
pérshtatshme marrja e praktikantéve nga shkolla pyjore dhe ofertues té tjeré pikérisht se ata kané njé
bazé njohurish té pérfituara né shkollé.

Aftésité
Atésité teknike
o Kérkesa kryesore éshté pér punétoré té thjeshté, me aftési dhe njohuri bazike té profesionit
— ustallaré.
e Punétoré gé té jené né gjendje té ndjekin produktin qé né hapat fillestaré deri né pérfundim
té tij — lexin i skicés — zbérthim i saj — zbatim i projektit
o Ka gjithashtu nevojé pér té rinj té cilét té kombinojné njohurité e profesionit té pérpunimit té
drurit me njohurité né pérdorimin e programeve pér dizenjimin e produkteve. Né rastet e
mobilimit té ambienteve bizneset bashképunojné me arreduesit e brendshém, por njé
punonjés qé ka njohuri né pérpunimin e drurit, por edhe njohuri bazike né dizenjimin e
modeleve pér ta konsiderohet shumé i vlerésuar.
V.D.: “Né mungesé té punétoréve artizanal ne i jemi drejtuar kompjuterit dhe krijojmé modele
kompjuterike.”

Né kété kontekst doli né pah edhe nevoja e pasurimit té shkollés pyjore me infrastrukturé té
pérshtatshme né funksion té kétij formimi.

M.S. (mésuese, shkolla pyjore) “Ne e kemi té pérfshiré si IEndé mé vete Autocad 2, por e
realizojmé vetém né teori, sepse nuk kemi kompjuter...”

Aftésité soft (e buta)

Aftésité e buta gjithashtu u pérmendén nga té ftuarit. Ata kané nevojé pér té rinj gé diné té sillen, qé
jané té gatshém té dégjojné dhe me déshiré pér té mésuar. Kjo mund té arrihet edhe nése realizohet
késhillimi i karrierés qé herét né arsimin e mesém té larté, né ményré qé nxénésit té ndjekin me
déshiré formimin né njé profesion té cilin e pérzgjedhin veté.

2.2.4 Implikimet pér ofruesit dhe hapat e métejshém
Té gjitha bizneset e pranishme ishin té gatshme pér bashképunim me ofruesit, sidomos shkollén pyjore
dhe gendrat e formimit professional. Né tryezén vendore pérpunimit té drurit, bizneset u shprehén

entuziasté, madje edhe té habitur pér kornizén ligjore qé rregullon praktikat profesionale té shkollave
profesionale dhe ku pérfitimi éshté i dyanshém. Por mbetet problem numri i ulét i nxénésve né
shkollén pyjore, akoma dhe mé i ulét numri i nxénésve té interesuar gé vazhdojné studimet né até
shkollé.

Nxitja e pasionit dhe déshirés tek té rinjté e regjistruar né shkollé do té ndryshonte qasjen e tyre ndaj
profesionit. Eshté i réndésishém késhillimi i karrierés para regjistrimit, ose né ditét e para té
regjistrimeve. Né kété kontekst edhe pasurimi i kurrikulave me elementé té interesave dhe pasioneve
gé kané té rinjté e sotém té teknologjisé mund té rriste shkallén e interest sé nxénésve.

Kishte biznese té gatshme pér ofrimin e ambienteve pér praktiké, jo vetém sepse shkolla pyjore nuk
disponon laboratoré té specializuar, por edhe sepse né kété ményré praktikantét njihen mé miré me
puné dhe biznesin.

2.3 Industria - ndértim

2.3.1 Tablo e pérgjithshme mbi industriné
Industria e ndértimit u propozua nga pérfagésuesit e gendrés sé formimit profesional si dhe té
gendrés “Arka”. Kurset profesionale né fushén e ndértimit e kané shumé té véshtiré realizimin e
praktikave sepse nuk gjejné biznese té gatshme né kété aspect. Pavarésisht se kané potenciale pér
pranimin e rreth 50 praktikantéve, nuk rezulton asnjé kompani ndértimi qé té keté marré té tillé. Té
gjitha bizneset e pranishme jané sh.p.k, shumica me 10 — 49 (5 té tilla) punétoré. Kjo industri u
pérzgjodh pér shkak té gamés sé gjeré té profesioneve gé pérfshin jo thjesht né ndértim, por edhe né
prodhimin e dyerve/dritareve; ofrimin e shérbimeve hidraulik, elektricist; paneleve diellore et;.
Prandaj edhe tryeza ishte diverse, me pérfagésues té drejtimeve té ndryshme, pavarésisht
véshtirésive té kohés dhe kufizimeve té pandemisé.

Tabela 3: Bizneset pjesémarrése né tryezén vendore pér industriné e ndértimit

Emri i Biznesit Personi Kontaktit Lloji i biznesit Nr. max i praktikantéve
gé mund té pranohen

SKY 07 CONSTRUCTION Leonard Lulak shpk 10
KM CONSTRUCTION Mark Kushi shpk 7
SOLARIS ALBANIA Dritan Bukaqgeja shpk
TERMOPROFIL Artan Bytyqi shpk 10
MICULI Gjergj Miculi shpk 0
iNTECO Astrit Kuka shpk 3
ALFRED MARKU Alfred Marku shpk 5
MERIDIAN shpk 0
ERBI 2006 Eduard Kugo shpk 5

Konkretisht fushat e operimit té firmave prezente jané si mé poshté:
e Panele diellore;
e Elektricist;
e Impiante termoizolimi;
e Elektricist;

e Ndértim (murature, ndértesa, rrugé etj);
e Sisteme alarmi.

Qé nga fundi i viteve '70-té (1976-1977) deri né vitin 1992 né qytetin e Shkodrés ka ekzistuar shkolla
e ndértimit gé formonte tekniké té mesém né disa specialitete: ndértim, rilevim, gjeometér/topograf,
ndértim catish (karpenteri), prodhim beton armeje etj. Kérkesat ishin té larta, numéronte rreth 350
nxénés dhe mésimdhénésit ishin inxhinieré ndértimi té specializuar jasht évendit. Pas viteve '90-t¢€,
me rénien e interest pér kété fushé, numri i klasave té ndértimit u zvogélua dukshém derisa shkolla u
kthye né shkollé t&€ mesme té pérgjithshme. Klasat ekzistuese té ndértimit u transferuan né shkollén
e mesme industriale “Arben Broci”, pérfagésues té sé cilés kishim né tryezé, drejtorin e shkollés Z.
Zamir Lacej si dhe Z. Gaspér Bushati, mésues.

2.3.2 Potenciali zhvillimit té sektorit né planin afat-shkurtér dhe afat-mesém

Bizneset e ndértimit, pérgjithésisht jané biznese té krijuara pas vitit 2000, por qé kané mbulojné té
gjithé rajonin dhe nuk jané té pérgendruar vetém né gytetin e Shkodrés. Té rezervuar pér shkak té
situatés, pérfaqésuesit e firmave deklaruan gé nuk mendojné té zgjerohen pér momentin. Firmat e
ndértimit kishin nevojné mé imediate pér punétoré, té tjerét e shohin gjendjen né terma afatshkurtér
si stacionare. Deri para shpalljes sé pandemisé kjo industri ka njohur rritje, por pér shkak té situatés
sé fundit duket se gjérat kané ndryshuar jo pér miré. Inteco sh.p.k parashikonte njé rritje me 2-3
persona, por mé tepér i interesuar né fushén e inxhinierisé elektronike dhe kompjuterike, specialist té
sé cilés éshté shumé e véshtiré té gjenden megénése kérkohen nga tregu peréndimor.

2.3.3 Nevojat pér aftési
Profesionet/profilet
Rekrutimi i punétoréve realizohet népérmjet njohjeve personale dhe miqgve. Shkolla “Arben Broci”
éshté shkolla kryesore nga ku bizneset mund té marrin potencialisht krah pune, duke filluar gé me
praktikantét. Pérfagésuesit e shkollés theksojné gé kané pérmirésuar kurrikulat me Iéndé té reja, psh.
elektronika ose termohidraulika.

Z. Lacej (shkolla Arben Broci) — ka njé tendencé té largimit té studentéve qé pasi mbarojné vitin
e dyté qé té vazhdojné shkollén né té njéjtin profil né Gjermani dhe né Itali, kryesisht ndértim
dhe elektrike.

Aftésité
Atésité teknike
o Kérkesa kryesore éshté pér punétoré té thjeshté, me aftési dhe njohuri bazike té profesionit
— ustallaré.
e Hidrauliké, elektricisté
e Specialist périzolime
e Montimin e paneleve diellore
Aftésité soft (e buta)
e Té diné té punojné né skuadér (ky lloj biznesi operon mé shumé me skuadra ku gjithsecili
punétor mbulon procese té ndryshme té punés)
e Njeréz gé e kané punén me déshiré

2.3.4 Implikimet pér ofruesit dhe hapat e métejshém
Rritja e dialogut me bizneset éshté sfida kryesore pér ofertuesit e késaj shkolle. Tryeza té tilla mund
té organizohen edhe nga veté shkolla, element gé kérkon njé bashképunim mé té gjeré me té gjithé
bizneset ekzistues té fushés né rajon. Né kushtet e tregut rajonal té kufizuar, njé gjé e tillé éshté e
arritshme me pak impenjim. Bizneset shprehen té bezdisur nga procedurat financiare té pérfshirjes sé
studentéve né praktiké, gjé gé né fakt nuk éshté plotésisht e vérteté. Dhénia e sakté e informacionit
éshté né té miré té té gjithéve.
Né tryezé u diskutua pér dy lloje bashképunimesh:

e Pér pajisjen e ambienteve té gjera té shkollés me pajisje té industrisé sé ndértimit té ofruara

nga veté bizneset;

e Pér punésimit e dy specialistéve té ndértimit, té punésuar né biznese, si mésimdhénés né
shkollén industrial.

Nxitja e dialogut pér ndryshimin e kurrikulés sé vitit té katért. Sipas pérfagésuesve té shkollés, né

momentin gé nxénésit jané né vit té katért, né shkallén mé té larté té pérgatitjes, ata nuk pérfshihen
mé né praktiké sepse i dedikohen oréve té menaxhimit.

3. Tryezat e dialogut si mundésuese té identifikimit té nevojave

Né ndryshim nga tryezat e vitit 2019, shumica e bizneseve té pranishme né tryezé nuk ishin né dijeni
té mundésive gé ekzistojné pér praktikanté nga ofertuesit né rajon, ag mé tepér té njihnin kuadrin
ligjor ekzistues té praktikave profesionale dhe programeve té punésimit. Pérshtypjet e para ishin
pozitive pér nénshkrimin e marréveshjeve pér praktikat, prandaj do té ishte miré ndjekja né
vazhdimési e bashképunimeve té tilla.

Kérkesa rajonale né secilén prej industrive vazhdon té jeté e fokusuar tek teknikét e mesém. E njéjtja
kérkesé éshté edhe né tregun peréndimor, i cili Eshté shumé e véshtiré té konkurohet né kushtet e
sotme té lévizjes sé liré té njerézve.

Prezenca e pérfagésuesve té Zyrave té Punésimit éshté e domosdoshme né disa aspekte:
e Pér prezantimin para bizneseve té potencialit té punékérkuesve té papuné
e Périnteresin mé sé shumti té veté zyrés sé punésimit pér formim dhe punésim té moshave
mesatare si mé té véshtirat pér integrim né tregun e punés.

Bizneset kérkuan edhe praniné e pérfagésuesve té institucioneve shtetérore, gé do té ishte miré té
njiheshin me kété gasje innovative ndaj kérkesés dhe ofertés dhe ményrés sé replikimit té saj si model
edhe pér ofertues dhe biznese té tjera.

4. Pérfundime dhe rekomandime
Vazhdimésia e ekzistencés sé kétyre tre industrive duhe té konsiderohet si vazhdimési e tradités sé
hershme. Sfidat e ruajtjes dhe pércjelljes sé metodave té pérpunimit tek brezat e rinj duhet té
mbéshteten edhe nga politika té vecanta gé syniojné rivalorizimin e kétyre vlerave.

Nevojat pér aftési lidhen edhe me veté zhvillimin e industrisé né shkallé vendi. Industria e tekstilit,
duke gené mé sé shumti e tipit fasoneri prodhon dhe krijon pér jashté duke mos i dhéné mundési
krijimit té markave (brandeve) shqiptare gé miréfilltazi té eksportojné dhe té mos jené thjesht njé
pjesé zinxhirit té prodhimit.

Tre industrité e pérzgjedhura kané disa pika té pérbashkéta qé reflektojné edhe gjendjen e tregut
shqiptar té punés

e largim té punétoréve sapo ata marrin njohurité bazike;

e Rekrutimi i punétoréve nga bizneset realizohet népérmjet njohjeve personale mé tepér
se sa népérmjet institucioneve;

e Véshtirési né gjetjen e krahut té punés pér segmentet bazike té pérpunimit, prerje, gepje,
shkepje, montim, cmontime etj.

e Specialistét e dizenjimit té modeleve, kombinimit té ngjyrave etj merren nga jashtg,
sidomos né rastet e prodhimit zinxhir apo fasonerive. Kétu hyn edhe “shfrytézimi’ i
specialistéve me eksperiencé, té formuar kryesisht para viteve '90-té, té pérgatitur
profesionalsiht, por edhe me kulturé té seriozitetit né puné. Pér bizneset kjo kategori po
zvogélohet dukshém ndérkohé gé nuk zévendésohet me elementé té rinj. Kétu hyjné
sidomos inxhinierét e drurit dhe té tekstilit.

e Kané nevojé pér punétoré gé kané njohuri té metodave tradicionale té pérpunimit
(artizang);

Pjesa mé e madhe e punétoréve vijné nga zonat rurale dhe rrethinat e rajonit.

Té gjitha bizneset theksuan mungesén e garkullimit té informacionit. Disa prej tyre u
ndeshén pér heré té paré me konceptet e praktikave profesionale, kuadrin ligjor gé
rregullon kéto praktika dhe gjithashtu takuan pér heré té paré disa prej ofruesve té rajonit
me té cilét bashképunimi mund té jeté frytdhénés.

Rekomandime pér biznesin

Njohja e bizneseve me kuadrin ligjor gé rregullon praktikat profesionale té shkollave, té
gendrave té formimit si dhe té programeve té punésimit.

Nxitja pér dialog té herépashershém me ofruesit.

Bashképunimi pér praktikat profesionale do té thoté edhe reklamim i biznesit. Duke
reklamuar punén e tyre, shkollat sigurojné edhe reklamim té bizneseve me té cilat ato
bashképunojné.

Bizneset jané té prirura té kérkojné staf té ri, gé ta mésojné dhe punésojné veté. Zgjerimi
i gamés sé interesit edhe pér punétoré té moshés mesatare, me eksperiencé paraprake
né fushén pérkatése, do té ishte gjithashtu qasje pozitive. Kjo moshé éshté mé pak e
riskuar pér largim dhe pér rrjedhojé do té ishte mé e géndrushme. Né kété aspekt mund
té ndihmonte edhe njé bashképunim mé i gjeré me Zyrén e Punés pér orientimin e té
punékérkuesve té papuné né kto biznese.

Bashképunimi me ofruesit jo vetém pér shkémbimin e praktikantéve, por edhe té
mésimdhénésve gé mund t'i ofrojé veté biznesi pér shkak té eksperiencés. Edhe e
anasjellta, bizneset mund té punésojné trajneré nga shkollat si mésimdhénés mé té
strukturuar né profilet pérkatése.

Rekomandime pér ofruesit

Késhillimi i karrierés duhet té jeté i vazhdueshém, gé nga ditét e dyerve té hapura e deri
né formim.

Kontaktet me bizneset té jené té vazhdueshme, gjaté gjithé vitit. Ndérkohé qgé realizohen
praktikat profesionale, mésuesit (qé ndjekin praktikat) duhet té ruajné marrédhénie té
géndrushme me kéto biznese gjaté gjithé vitit (i prezantojné pérfitimet qé kané nga
marrédhéniet dypaléshe, shkémbejné informacione pér té tjeré biznese té interesuara
etj).

Krijimi dhe ruajtja e kontakteve dhe rrjeteve me institucione té cilat mund té ofrojné
informacion té vazhdueshém dhe té pérditésuar pér nevojat e bizneseve pér krah pune —
Zyrés e Punés, Dhoma e Tregtisé, Zyra e Zhvillimit né Bashkiné Shkodér. Veté ofruesit
mund té krijojné tabelé té dhénash (database) té bizneseve té interesuara pér praktikanté.
Tryezat vendore mund té shérbejné si mundési pér pasurimin e kétyre té dhénave.

Rritje e kontakteve me shkollat e mesme té zonave rurale si potenciale pér nxénés.
Qendrat e formimit profesional mund té rrisin bashképunimin me bizneset dhe Zyrén e
Punés pér ofrimin e kurseve té shkurtra té formimit né industrité e pérmendura pér
punékérkues té moshés mesatare. Kjo moshé éshté mé pak e riskuar pér té emigruar dhe
pér rrjiedhojé ka mé tepér shanse pér géndrushméri né biznes.

Rekomandime pér projektin

Rritja e nismave qé i japin zé dhe vémendje vlerésimit té profesionit.
Pjesémarrésit si pérfagésues té ofertés dhe pérfagésuesit e kérkesés jané té
ndérgjegjshém pér pikat e forta dhe té dobéta gé kané. Bizneset kané kapacitetet

infrastrukutore dhe logjistike, ofertuesit kapacietet humane. Dialogu né mes tyre do té
pérkthehej né rezultate pozitive pér té dy palét.

Fjalia kryesore e pérdorur né té gjitha tryezat: ky brez nuké éshté i interesuar, ky brez nuk
do té punojé, ky brez pyet direct pér rrogén... Ekziston pérgjithsésisht idea gé fajin e ka
brezi, ndérkohé qé éshté arsimi gé formon cdo viti kété brez. Qéndrushméria e nismés
éshté e réndésishme edhe pér ndryshimin e kétij stereotipi té brezit. Identifikimi,
reklamimi i rasteve té suksesit té té rinjve qé i pérkasin kétij brezi, ndoshta do té
ndryshonte qasjen e sjelljes dhe trajtimit té tij né biznes.

Gjetja e ményrave pér té ndryshuar qasjen e té rinjve ndaj profesioneve qé ata i
konsiderojné té dalé nga moda.

Pasurimi i kurrikulave me njohuri té reja té lidhura me teknologjiné

Transmetimi i emisioneve/blogjeve qé véné né pah réndésiné e profesionit — té zanatit
(né analogji me ndryshimin né vitet e fundit té gasjes ndaj profesionit té guzhinierit).
Pérfshirja e nxénésve praktikanté né sfilata mode, né panaire mobilerish, panaire té
materialeve té ndértimit etj.

Shpallja e konkurseve pér nxénésit e shkollave profesionale ku té konkurojné me ide
innovative té mbéshtetura né tradité.

